
ᓅᑦᑎᔪᖅ: ᕋᐃᒪᓐ ᓂᖏᐅᑦᓯᐊᖅ    
ᑐᒡᓖᔪᖅ:  ᔭᐃᒥᓯ ᐃᑦᑐᓗᒃ 
  
  
ᐃᒪᐃᒻᒪᑦ ᐃᓄᐃᑦ ᑕᑯᓐᓇᒐᔅᓴᓕᐅᖅᑏᑦ ᑎᒥᖓᑦ ᐃᑲᔫᑎᖃᕐᓯᒪᓪᓚᕆᒻᒪᑦ ᐊᕐᕌᒍᓂᒃ ᐊᓂᒍᖅᑐᓂᒃ 
ᒐᕙᒪᓕᕆᓂᕐᒥᒃ, ᐃᓅᓯᓕᕆᓂᕐᒥᒃ ᐃᓕᖅᑯᓯᓕᕆᓂᕐᒥᓪᓗ ᐱᕙᓪᓕᐊᑎᑦᑎᓂᕐᒥᒃ ᐃᓄᓐᓂᒃ; ᐊᒻᒪᓗ  
 
ᐃᒪᐃᒻᒪᑦ ᐃᓄᐃᑦ ᑕᑯᓐᓇᒐᔅᓴᓕᐅᖅᑏᑦ ᑎᒥᖓᑦᑕ ᐱᓕᕆᕕᔅᓴᖃᑦᑎᐊᙱᓗᐊᕐᓂᖓᑦ ᐊᕝᕕᐊᕈᑕᐅᒻᒪᑦ ᐃᓄᐃᑦ 
ᑕᑯᓐᓇᒐᔅᓴᓕᐅᖅᑎᒃᑯᑦ ᐱᓕᕆᔪᓐᓇᕐᓂᖏᓐᓂᒃ, ᐊᒻᒪᓗ ᐊᕐᕌᒍᓂᒃ 30ᓂᒃ ᐃᓄᐃᑦ ᑕᑯᓐᓇᒐᔅᓴᓕᐅᖅᑏᑦ 
ᑕᑯᓐᓇᕋᔅᓴᓕᐅᖃᑦᑕᕐᓂᖏᑦ ᑕᕐᕆᔭᐅᓯᐅᖃᑦᑕᕐᓂᖏᓪᓗ ᒫᓐᓇ ᐅᓗᕆᐊᓇᖅᑐᒦᒻᒪᑕ ᐱᔾᔪᑎᒋᓪᓗᒋᑦ 
ᐱᓕᕆᕕᔅᓴᖃᑦᑎᐊᙱᓗᐊᕐᓂᖏᓐᓄᑦ ᓈᒻᒪᑦᑐᒥᒃ, ᐊᒻᒪᓗ 
    
ᐃᒪᐃᒻᒪᑦ ᐃᓄᐃᑦ ᑕᑯᓐᓇᒐᔅᓴᓕᐅᖅᑏᑦ ᓴᖅᑭᑎᑦᑎᓯᒪᒻᑕᒪ ᓇᓗᓇᐃᔭᕐᓯᒪᑦᑎᐊᖅᑐᒥᒃ ᐸᕐᓇᐅᑎᖓᓐᓂᒃ 
ᓄᓇᕗᒻᒥ ᑐᓴᕋᔅᓴᓕᕆᕕᒋᒐᔭᖅᑕᖓᓐᓂᒃ ᐃᓪᓗᒥᒃ ᐊᒻᒪᓗ ᓇᓗᓇᙱᑎᐊᖅᑐᒥᒃ ᐅᖃᐅᓯᖃᕐᓯᒪᓪᓗᑎᒃ 
ᐱᓕᕆᕕᑦᑖᕆᐊᖃᕐᓂᖏᓐᓂᒃ; ᐊᒻᒪᓗ    
 
ᐃᒪᐃᒻᒪᑦ ᑮᓇᐅᔭᑦ ᐃᓪᓗᓕᐅᕈᑎᔅᓴᐃᑦ ᑖᔅᓱᒥᖓ ᑮᓇᐅᔭᓂᒃ ᑲᑦᑐᖓᐃᕈᑎᒋᒋᐊᖃᙵᒍ ᒐᕙᒪᒃᑯᓐᓂᒃ, 
ᓇᒻᒥᓂᖃᖅᑎᓂᒃ ᑐᙵᕕᐅᔪᓂᒃ ᐊᒻᒪᓗ ᐱᕕᖃᓗᐊᕋᑎᒃ; ᐊᒻᒪᓗ 
 
ᐃᒪᐃᒻᒪᑦ ᐃᓕᓴᕐᓯᒻᒪᑕ ᐊᑑᑎᖃᕐᓂᖓᓂᒃ ᐱᒻᒪᕆᐅᓂᖓᓂᓪᓗ ᓄᓇᕗᒻᒥ ᑕᓚᕖᓴᓕᕆᖃᑦᑕᕐᓂᖅ ᓴᐳᔾᔨᓂᕐᒥᒃ 
ᐊᑐᖅᑎᑦᑎᒋᐊᒃᑲᓂᕐᓂᒥᓪᓗ ᐃᓄᐃᑦ ᐃᓕᖅᑯᓯᖓᓐᓂᒃ ᐅᖃᐅᓯᖓᓐᓂᓪᓗ, ᐊᒻᒪᓗ ᐊᔪᕐᓇᖏᒻᒪᖔᖅ 
ᖃᐅᔨᓴᕐᓂᕐᒥᒃ ᐱᑕᖃᕆᐊᖃᕐᓂᖓᓂᒃ ᑕᑯᑎᑦᑎᓪᓗᑎᒃ, ᐱᔪᒪᔭᐅᓂᖓᓂᒃ ᐃᓱᕐᕆᐅᑎᓄᓪᓗ 
ᐱᓕᕆᔪᓐᓇᕐᓂᖏᓐᓂᒃ ᑕᐃᒪᐃᑦᑐᒥᒃ ᐱᔨᑦᑎᕋᐅᑎᖃᕐᓂᕐᒥᒃ ᐱᔭᕇᕐᓯᓯᒪᓪᓗᑎᒃ; 
 
ᒫᓐᓇ, ᑕᐃᒪᐃᒻᒪᑦ, ᐋᖅᑭᓕᕐᓕ ᑲᑎᒪᔩᑦ ᑲᔪᖏᕐᓴᐃᕗᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐱᓕᕆᖃᑎᖃᖁᓪᓗᒋᑦ 
ᐃᓄᐃᑦ ᑕᑯᓐᓇᒐᔅᓴᓕᐅᖅᑎᑦ ᑎᒥᖓᓐᓂᒃ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᒃ ᓇᓗᓇᐃᖅᑕᐅᖁᓪᓗᒋᑦ 
ᐊᖅᑯᑕᐅᔪᓐᓇᖅᑐᑦ ᑮᓇᐅᔭᓕᕆᓂᕐᒧᑦ ᐊᓯᖏᓐᓄᓪᓗ ᐃᑲᔪᕈᑕᐅᔪᓐᓇᖅᑐᑦ ᓄᓇᕗᒻᒥ ᑕᑯᓐᓇᒐᔅᓴᓕᕆᕕᔅᓴᒧᑦ 
ᐊᒻᒪᓗ  
 
ᐋᖅᑭᑲᓐᓂᓕᕐᓕ ᑲᑎᒪᔩᑦ ᑎᓕᐅᕆᕗᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐱᓕᕆᖃᑎᖃᖁᓪᓗᒋᑦ ᐊᔾᔩᑦᑯᓐᓂᒃ 
ᐱᕙᓪᓕᐊᑎᑦᑏᓐᓇᖁᓪᓗᒋᑦ ᐊᕕᑦᑐᕐᓯᒪᕕᒻᒥ ᑕᓚᕖᓴᓕᕆᓂᕐᒥ ᓄᓇᕗᒻᒥ.  
 
  
ᓈᒻᒪᓴᖅᑐᑦ:      ᑕᒪᕐᒥᒃ       
ᓈᒻᒪᓴᙱᑦᑐᑦ:                
ᓂᕈᐊᙱᑦᑐᑦ:                                                                 ᑲᔪᓯᔪᖅ:  X 

                                                                                             
ᓵᓚᐅᔪᖅ:  

 



 ᐅᓪᓗᖓ: ᓄᕕᐱᕆ 19 , 2009 


